Nafarroako Parlamentuko Mahaiak, 2009ko maiatzaren 11n egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Maiorga Ramírez Erro jaunak aurkeztutako galdera, jakiteko ea Nafarroako Gobernua zergatik ari den moteltzen enpresen BEZaren itzulketa.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 192. artikuluak agindutakoari jarraikiz, idatzizko erantzuna bidal dezan.

Iruñean, 2009ko maiatzaren 12an

Lehendakaria: Elena Torres Miranda

GALDERAREN TESTUA

Nafarroa Bai parlamentu-taldeko foru parlamentari Maiorga Ramírez Errok, Legebiltzarreko Erregelamenduaren babesean, honako galdera hau egin dio Nafarroako Gobernuari, idatziz erantzun diezaion:

2009ko urtarrilaren 1ean sartu zen indarrean sisteman likidezia sartzeko neurri bat, zeinaren bidez ahalbidetzen baita BEZaren itzulketa aurreratua, hilero eginiko aitorpen baten bidez. Neurri horren erregelamendu bidezko garapenean ezartzen ziren kasuan kasuko erregistroan inskribatzeko bete beharreko berariazko baldintzak, bai eta hileroko aitorpena egiteko formula ere.

Horri buruz, parlamentari honek hau jakin nahi du:

Nafarroako Gobernua zergatik ari da moteltzen enpresen BEZaren itzulketa, eta horrela Nafarroako enpresen likidezia oztopatzen?

Iruñean, 2009ko maiatzaren 7an

Foru parlamentaria: Maiorga Ramírez Erro

